
I. ATALA
BIZKAIKO LURRALDE HISTORIKOKO FORU ADMINISTRAZIOA
Bizkaiko Foru Aldundia

Euskara, Kultura eta Kirol Saila

Euskara, Kultura eta Kirol foru diputatuaren 1478/2026 FORU AGINDUA,
uztailaren 29koa, Euskara, Kultura eta Kiroleko foru diputatuaren uztaila-
ren 7ko 1298/2026 Foru Aginduaren akatsak zuzentzeko dena. Foru Agindu
horren bidez, Bizkaiko Foru Aldundiaren otsailaren 26ko 12/2026 Foru De-
kretuaren babesean aurkeztutako dirulaguntza eskaerak ebatzi ziren. Foru
Dekretu horren bidez, kirol klub eta entitateak 2026an Bizkaiko Lurralde His-
torikoan kirol lehiaketa federatuak antolatzeko foru dirulaguntzen oinarriak
eta deialdia onartu ziren.

2026ko martxoaren 12an (Bizkaiko Aldizkari Ofiziala 49.) argitaratutako Bizkaiko
Foru Aldundiaren otsailaren 26ko 12/2026 Foru Dekretuaren bidez, foru diru laguntzen
oinarriak onartu ziren eta deialdia arautu zen, 2026an Bizkaiko Lurralde Historikoan kirol
talde eta erakundeek kirol lehiaketa federatuak antola ditzaten.

Foru dekretu arautzaile horren 10. oinarrian xedatzen denarekin bat, epaimahai ka-
lifikatzaile batek ebaluatu zituen eskabideak, eta hark —Euskara, Kultura eta Kiroleko
foru diputatuaren maiatzaren 12ko 748/2026 Foru Aginduan xedatutakoaren arabera
izendaturik (Bizkaiko Aldizkari Ofiziala, 93. zenbakia, 2026ko maiatzaren 20koa)— Bi-
zkaiko Foru Aldundiko Euskara, Kultura eta Kiroleko Sailaren titularrari berari igorri zion
eskabideon ebazpen-proposamena, 2026ko ekainaren 18ko aktak jasotzen duen legez.

Ondoren, Euskara, Kultura eta Kirol Saileko foru diputatuaren uztailaren 7ko
1298/2026 Foru Aginduaren bidez (Bizkaiko Aldizkari Ofiziala, 133. zenbakia, 2026ko
uztailaren 15ekoa), otsailaren 26ko 12/2026 Foru Dekretuaren babesean aurkeztutako
dirulaguntza eskaerak ebatzi ziren.

Aipatutako argitalpenaren ondoren, Kirol Federatuaren Atalak ikusi du lortutako pun-
tuazioak eta emandako dirulaguntzak zuzenak diren arren, estatu mailako lehiaketa fe-
deratuetarako dirulaguntzen eranskinean agertzen diren aurrekontu araztuak ez datoze-
la bat zenbateko zuzenekin.

Era berean, San Nicolas Arraun Elkartearen proiektuaren izena oker agertzen dela
ikusi da.

Zentsu honetan, Administrazio Publikoen Administrazio Prozedura Erkidearen urria-
ren 1eko 39/2025 Legearen 109.2 artikuluak ezartzen duenez, administrazio publikoek
edozein unetan zuzendu ditzakete beren egintzetako errakuntza materialak, egitezkoak
edo aritmetikoak, beren kabuz edo interesdunek eskatuta.

Azaldutakoaren ondorioz beheraxeago azaltzen dena xedatuko dut. Horretarako,
kontuan hartzen dut zer eskumen ematen dioten honako arau hauek Euskara, Kultura
eta Kirol Sailaren titularrari: Bizkaiko Kondaira Lurraldeko Foru Erakundeen Hautapen,
Antolaketa, Erregimen eta Funtzionamenduari buruzko 1987ko otsailaren 13ko 3/1987
Foru Araua (39.i eta 67.1. artikuluak); Bizkaiko Foru Aldundiaren 131/2020 Foru Dekre-
tua, abenduaren 29koa, Bizkaiko Foru Aldundiko Euskara, Kultura eta Kirol Sailaren Egi-
tura Organikoari buruzko Erregelamendua onesten duena, eta arau horiekin bat datozen
gainerako xedapenak. Hala, bada, nonako nau

XEDATZEN DUT:

Lehenengoa: Uztailaren 7ko 1298/2026 Foru Aginduaren estatu mailako lehiaketa
federatuak antolatzeko aurreikusitako dirulaguntzen eranskinean agertzen diren esleitu-
tako aurrekontu araztuak zuzentzea, foru agindu honi atxikitutako eranksinean agertzen
den moduan.

Bigarrena: San Nicolas Arraun Elkartearen proiektuaren izena zuzentzea, foru agindu
honi atxikitutako eranksinean agertzen den moduan.

Hirugarrena: Foru agindu hau interesdunei jakinaraztea.

Laugarrena: Foru agindu honen aurka, administrazio-bidea amaitu baitu, aukerako
berraztertzeko errekurtsoa aurkeztu ahal izango zaio Bizkaiko Foru Aldundiko Euskara,
Kultura eta Kiroleko foru diputatu andreari hilabeteko (1) epearen barruan, edo adminis-
trazioarekiko auzierrekurtsoa Euskal Autonomia Erkidegoko Auzitegi Nagusian, bi hila-
beteko (2) epearen barruan; epe biak jakinarazpen egunaren biharamunetik zenbatzen
hasiko dira.

Bilbon, 2026ko uztailaren 29an.

Euskara, Kultura eta Kiroleko foru diputatua,
LEIXURI ARRIZABALAGA ARRUZA

